ՏԵՂԵԿԱՆՔ-ՀԻՄՆԱՎՈՐՈՒՄ

<<Արփի լիճ>> ազգային պարկի 2011-2015 թվականների կառավարման պլանը  հաստատելու մասին>> Հայաստանի Հանրապետության կառավարության որոշման նախագծի

1. Անհրաժեշտությունը

 Սույն որոշումը բխում է <<Բնության հատուկ պահպանվող տարածքների մասին>> Հայաստանի Հանրապետության օրենքի 8-րդ հոդվածի գ) կետի պահանջներից : 

      <<Արփի լիճ>> ազգային պարկի սոցիալ տնտեսական ներկա պայմաններին համահունչ կառավարման պլանի մշակումը նպատակաուղղված է <<Կենսաբազմազանության մասին>> Կոնվենցիայի դրույթների իրականացմանը, հանրապետության լանդշաֆտային և կենսաբանական բազմազանության պահպանության հետագա բարելավանը, բնապահպանական և բնօգտագործման աշխատանքների ներդաշնակեցմանը, այդ  բնագավառում միասնական համակարգված քաղաքականությանը և միջազգային չափանիշներին համապատասխանեցմանը, ինչպես նաև ազգային պարկում իրականացվող աշխատանքների արդյունավետության բարձրացմանը: 

2. Ընթացիկ իրավիճակը և խնդիրները

«Արփի լիճ» ազգային պարկը ստեղծվել է Հայաստանի Հանրապետության կառավարության 2009 թ. ապրիլի 16-ի «Արփի լիճ» ազգային պարկ ստեղծելու,  «Արփի լիճ» ազգային պարկի և «Արփի լիճ» ազգային պարկ» պետական ոչ առևտրային կազմակերպության կանոնադրությունները հաստատելու մասին»  № 405-Ն որոշմամբ, Շիրակի մարզի Աշոցքի և Ամասիայի տարածաշրջաններում` Արփի, Արդենիu լճերի եւ Ախուրյան գետի վերին հոuանքի ձախակողմյան վտակների ավազանների, ինչպեu նաեւ Ջավախքի լեռնաշղթայի հարավ-արևմտյան լեռնալանջերի ջրային ու ցամաքային էկոհամակարգերի տարածքներում:

«Արփի լիճ» ազգային պարկի սահմանների նկարագիրը, հատակագիծը և 21179.3 հա տարածքի չափը հաստատվել է Հայաստանի Հանրապետության կառավարության 2011 թ. հուլւսի 21-ի <<Արփի լիճ>> ազգային պարկի սահմանների նկարագիրը, հատակագիծը, տարածքի չափը  հաստատելու և հողերի նպատակային նշանակությունը փոփոխելու մասին>> № 1151-Ն որոշմամբ:

         Բնության հատուկ պահպանվող տարածքների (ԲՀՊՏ) կառավարման պլանները հանդիսանում են առանցքային փաստաթղթեր, որոնք ապահովում են տարածքի կառավարման արդյունավետությունը և զարգացումը, նպաստում են ոլորտի օրենսդրության պահանջների կիրարկմանը, հաշվի են առնում տարածքի բնապատմական ժառանգության և սոցիալտնտեսական առանձնահատկությունները, տարածքի հեռանկարային զարգացման միտումները,  ռեսուրսների արդյունավետ և խնայողական օգտագործման համալիր մոտեցումները, նախանշում են իրատեսական և կոնկրետ միջոցառումներ: Կառավարման պլանները (կարճաժամկետ, միջնաժամկետ, երկարաժամկետ) ենթակա են հետագա լրամշակման` արտացոլելով օրենսդրական, կառուցվածքային կամ իրավիճակային փոփոխությունները,  հարմարեցվելով առաջացած կոնկրետ խնդիրների լուծմանը և ԲՀՊՏ-ների նպատակային գործունեության իրականացմանը:
3. Տվյալ բնագավառում իրականացվող քաղաքականությունը

      Սույն ծրագիրը բխում է Հայաստանի Հանրապետության բնապահպանական ռազմավարության քաղաքականությունից, որն իր արտացոլումն է ստացել Հայաստանի բնության հատուկ պահպանվող տարածքների զարգացման պետական ռազմավարության և գործողությունների ազգային ծրագրում /կետ` 2.2.5/, որը հաստատվել է Հայաստանի Հանրապետության կառավարության 2002 թ. դեկտեմբերի 26-ի թիվ 54 արձանագրային որոշմամբ : 
   Որոշման նախագծով նախատեսվում է հաստատել <<Արփի լիճ>> ազգային պարկի 2011-2015 թվականների կառավարման պլանը:  

« Արփի լիճ » ազգային պարկի պահպանությունը և օգտագործումն իրականացնում է ՀՀ բնապահպանության նախարարության «Արփի լիճ» ազգային պարկ»   պետական ոչ առևտրային կազմակերպությունը:

4. Կարգավորման նպատակը և բնույթը

Ներկայացված որոշման նախագծի նպատակը «Արփի լիճ» ազգային պարկի  պարկի 2011-2015 թվականների կառավարման պլանը  հաստատելու միջոցով պարկի տարածքի էտալոնային, գիտական,  տնտեսական արժեք ներկայացնող բնական համակարգերի և դրանց բաղադրիչների պահպանության, բնական վերարտադրության և օգտագործման ապահովումն է:

Ազգային պարկի պարկի 2011-2015 թվականների կառավարման պլանը  հաստատելու հիմնական նպատակը "Արփի լիճ" ազգային պարկի տարածքի էկոհամակարգերի, լանդշաֆտային և կենuաբանական բազմազանության, բնության ժառանգության գիտական ուuումնաuիրության, պահպանության, պաշտպանության, վերականգնման, վերարտադրության, հաշվառման, գույքագրման, մոնիթորինգի, ինչպեu  նաև պարկի բնական պաշարների կայուն oգտագործման  աշխատանքների արդյունավետության բարձրացումն է:

Հանրապետության տարածքում ընթացքի մեջ են հողօգտագործման սխեմաների կազմման, հողերի սեփականաշնորհման աշխատանքները: Այս առումով կարևորվում է ԲՀՊՏ-րի  գիտականորեն հիմնավորված սահմանազատումը, կառավարման պլանների մշակումը, պահպանության և օգտագործման ռեժիմների հստակեցումը, ԲՀՊՏ-ների ընդհանուր համակարգի վերաբերյալ (այդ թվում "Արփի լիճ" ազգային պարկի) կանոնակարգված տեղեկատվական բազայի ստեղծումը: Համակարգի կառավարման  կատարելագործման, բնական ժառանգության պահպանման նպատակով դրանց դերի բարձրացման և հանրապետության միջազգային չափանիշներին համապատասխանող էկոլոգիական ցանցի ձևավորման համար անհրաժեշտ է իրականացնել ԲՀՊՏ-ների ներկա վիճակի գնահատում, համակարգի (հանրապետության բնության չափանմուշի) վերլուծություն, ֆլորայի և ֆաունայի բնորոշ տարրերի գույքագրում, հաշվառում և մոնիտորինգ:

Կենսաբազմազանության ռազմավարության և գործողությունների ծրագրի միջոցառումների շարքում հատուկ տեղ է տրված ԲՀՊ տարածքների կառավարման պլանների մշակմանը: Այս խնդրի կարևորությունը արտացոլված է նաև <<Բնության հատուկ պահպանվող տարածքների մասին>> նոր օրենքում /2006թ./, որտեղ սահմանված է կառավարման պլանի  հասկացությունը: 

     "Արփի լիճ" ազգային պարկի կառավարման պլանի մշակման աշխատանքներն ընդգրկում են հետևյալ նպատակները և խնդիրները`

· Ազգային պարկում և դրա պահպանման գոտում բուսական և կենդանական տեսակների գույքագրում,

· Ազգային պարկի տարածքի վարչակառուցվածքային միավորների և հարակից համայնքային հողերի սահմանների վերաբերյալ առաջարկությունների մշակում,

· Մարզի, տարածաշրջանի, համայնքների, ազգային պարկում և դրան հարակից տարածքներում իրականացվող ծրագրերի ուսումնասիրում և վերլուծություն,

· Ազգային պարկում և դրա պահպանման գոտում տնտեսական և ռեկրեացիոն գործունեության, ինչպես նաև բնական պաշարների օգտագործման ներկա վիճակի ուսումնասիրություն և վերլուծություն,

· Էնդեմիկ, հազվագյուտ և վտանգված բուսակենդանական տեսակների, դրանց աճելավայրերի, բնադրավայրերի, ապրելավայրերի և միգրացիոն ուղիների վիճակի ու դրանց վատթարացման պատճառների բացահայտում,

· Ազգային պարկում և դրա պահպանման գոտում  տուրիզմի և հարակից ճյուղերի (բնօգտագործում, արդյունաբերություն, գյուղատնտեսություն, տրանսպորտ, կապ, առևտուր, մշակույթ և այլն) ներկա փոխհարաբերությունների բացահայտում,

· Ազգային պարկում և դրա պահպանման գոտում  տուրիզմի ձևերի սահմանում ըստ ակտիվության (մեքենայով, ձիով, ոտքով և այլն) և բնույթի (արկածային, գիտա-ճանաչողական, էկոտուրիզմ և այլն),

· Ազգային պարկում և դրա պահպանման գոտում  տուրիզմի համար թույլատրելի տարածքների և դրանցում օպտիմալ ծանրաբեռնվածության սահմանում` սեզոնի և տարվա կտրվածքով,

· Ազգային պարկում և դրա պահպանման գոտում  տուրիզմի համար թույլատրելի տարածքների երթուղիների մշակում և քարտեզագրում` նշելով տուրիզմի համապատասխան ձևերը,

· Ազգային պարկի և դրա պահպանման գոտու բնական էկոհամակարգերի վրա էկոտուրիզմի հնարավոր ազդեցության գնահատում,

· Տուրիզմի գովազդային նյութերի նախապատրաստման վերաբերյալ առաջարկությունների մշակում,

· Ազգային պարկում և դրա պահպանման գոտում  տուրիզմի իրականացման համար անհրաժեշտ իրավական փաստաթղթերի մշակման վերաբերյալ առաջարկությունների մշակում,

· Ազգային պարկում և դրա պահպանման գոտում  կենսաբանական բազմազանության վիճակի գնահատման ինդիկատորների վերաբերյալ առաջարկությունների մշակում,

· Ազգային պարկում և դրա պահպանման գոտում  խախտված և վտանգված էկոհամակարգերի, ինչպես նաև էկոհամակարգերի հավասարակշռությունը խախտող հիմնական գործոնների և դրանց սպառնացող վտանգների բացահայտում,

· Ազգային պարկում կենսաբազմազանության մոնիտորինգի համակարգի և տվյալների բազայի ստեղծման վերաբերյալ առաջարկությունների մշակում

· Էկոհամակարգերի բնականոն զարգացումն ապահովելու նպատակով առաջարկությունների մշակում,

· Պահպանման գոտիներում տնտեսական գործունեության և բնապահպանական սահմանափակումների կանոնակարգման համար  առաջարկությունների մշակում,

· Ազգային պարկում և դրա պահպանման գոտում առաջիկա 5 տարիների ընթացքում նախատեսվող աշխատանքների պլանավորում:

Ազգային պարկում կառավարման պլանը կապահովի բնապահպանական և տնտեսական ոլորտների ինտեգրացման ուղղությամբ նախատեսված գործողությունների իրականացումը:

5. Նախագծի մշակման գործընթացում ներգրավված ինստիտուտները և անձինք


«Արփի լիճ» ազգային պարկի 2011-2015 թվականների կառավարման պլանի մշակման  աշխատանքները իրականացվել են <Հարավային Կովկասի տարածաշրջանում էկոտարածաշրջանային բնապահպանական ծրագիր. Հայաստանի Ջավախքի /Աշոցք/ տարածաշրջանում պահպանվող տարածքների ստեղծում> ծրագրի շրջանակներում Բնության համաշխարհային հիմնադրամի (ԲՀՀ/WWF) պատվերով կազմված աշխատանքային խմբի կողմից 2008-2010 թվականների ընթացքում:

Ազգային պարկի կառավարման պլանի մշակման  աշխատանքների ընթացքում, հաշվի են առնվել տարածքի  ֆիզիկաաշխարհագրական բնութագիրը, ֆլորայի և ֆաունայի տեսակային կազմը, տարածվածությունը /արեալը/, բնորոշ ապրելավայրերը, լանդշաֆտային առանձնահատկությունները, ինչպես նաև տարածաշրջանի համայնքների սոցիալտնտեսական խնդիրները: 

Ազգային պարկի կառավարման պլանի մշակման  աշխատանքները իրականացվել են  հետևյալ փուլերով.

1.  «Արփի լիճ» ազգային պարկի վերաբերյալ արխիվային նյութերի և քարտեզների ուսումնասիրում, դրանց պատճեների ձեռքբերում:

2. ՀՀ ԳԱԱ կենդանաբանության և բուսաբանության ինստիտուտներից  «Արփի լիճ» ազգային պարկի բուսական և կենդանական աշխարհի վերաբերյալ տեղեկատվության ձեռքբերում:

3. Դաշտային դիտարկումներ և հետազոտություններ «Արփի լիճ» ազգային պարկի  և պահպանման գոտու տարածքում` այդ թվում  հազվագյուտ և արժեքավոր բույսերի և կենդանիների տեսակների արեալների ուսումնասիրում և նկարագրություն:

4.  Հիմք ընդունելով   ազգային պարկի և նրա պահպանման գոտում բուսական և կենդանական տեսակների արեալները և համապատասխան գիտական հիմնավորումները` ազգային պարկի իրատեսական կառավարման պլանի մշակում :

      Կառավարման պլանների բացակայությունը  բացասաբար է անդրադառնում ԲՀՊՏ-ների` այդ թվում «Արփի լիճե ազգային պարկի պահպանության և գիտական  աշխատանքների արդյունավետ կազմակերպման վրա:   Կառավարման պլանի բացակայության պայմաններում լիարժեք չեն իրականացվում «Արփի լիճե ազգային պարկի ռեժիմի պահպանության և մոնիտորինգի աշխատանքները, բացակայում է էկոտուրիզմի կազմակերպման և իրականացման փորձը:
6. Ակնկալվող արդյունքը

Սահմանված կարգով   ազգային պարկի 2011-2015 թվականների կառավարման պլանի հաստատումը թույլ կտա   օրենսդրությամբ սահմանված կարգով «Արփի լիճ» ազգային պարկ»   ՊՈԱԿ-ին իրականացնել անհատույց /անժամկետ/  օգտագործման իրավունքով ամրացված «Արփի լիճ» ազգային պարկի 21179.3 հեկտար տարածքի էկոհամակարգերի, լանդշաֆտային և կենuաբանական բազմազանության, բնության ժառանգության գիտական ուuումնաuիրության, պահպանության, պաշտպանության, վերականգնման, վերարտադրության, հաշվառման, գույքագրման, մոնիթորինգի, ինչպեu  նաև պարկի բնական պաշարների կայուն oգտագործման  աշխատանքների արդյունավետ կառավարումը:

 Առավել արդյունավետ կկազմակերպվի և կիրականացվի ազգային պարկի պահպանության ու վերակագնման աշխատանքները, ինչպես նաև նպաստավոր պայմաններ կստեղծվեն համայնքների հետ բնապահպանական և սոցիալտնտեսական խնդիրները լուծելու համար:

<<Արփի լիճ>> ազգային պարկի կառավարման պլանը նպատակաուղղված է  Արփի, Արդենիu լճերի եւ Ախուրյան գետի վերին հոuանքի ձախակողմյան վտակների ավազանների, ինչպեu նաեւ Ջավախքի լեռնաշղթայի հարավ-արևմտյան լեռնալանջերի ջրային ու ցամաքային էկոհամակարգերի բնականոն զարգացման ապահովմանը, ազգային պարկի տարածքում և պահպանման գոտիներում լանդշաֆտային և կենսաբանական բազմազանության, գենոֆոնդի, բնության ժառանգության  պահպանությանը և մոնիտորինգի իրականացմանը, օգտագործման արդյունավետ ուղիների մշակմանը, գիտական ուսումնասիրությանը, կադրերի վերապատրաստմանը և մասնագիտական որակավորման բարձրացմանը, հասարակայնության էկոլոգիական կրթության և իրազեկման աշխատանքների իրականացմանը, ազգային պարկում և դրա պահպանման գոտում էկոտուրիզմի կազմակերպմանը, դրան սպասարկող հարակից ճյուղերի և ենթակառուցվածքների հզորացմանը, էկոտուրիզմի զարգացման ուղիների մշակմանը:

Կառավարման պլանի մշակման ընթացքում ուսումնասիրվել և գնահատվել են          <<Արփի լիճ>> ազգային պարկ>> ՊՈԱԿ-ի կառավարման առանձնահատկությունները: Գնահատումն իրականացվել է Վայրի բնության պահպանության հիմնադրամի (WWF) և Համաշխարհային բանկի մշակած մեթոդիկայով: 

<<Արփի լիճ>> ազգային պարկի կառավարման (2011-2015.) պլանում օգտագործվել են նաև ՀՀ  Գիտությունների Ազգային Ակադեմիայի կենդանաբանության և բուսաբանության ինստիտուտների տվյալները`  արգելոցի  տարածքի ֆլորայի և ֆաունայի` այդ թվում հազվագյուտ և անհետացող տեսակների արեալների վերաբերյալ, ինչպես նաև օգտագործվել են ՀՀ ազգային արխիվի և  ՀՀ կառավարությանն առընթեր Անշարժ գույքի կադաստրի պետական կոմիտեի  տեղեկատվական կենտրոնի արխիվային տարբեր նյութեր (սկսած 1958թ.): Ուսումնասիրվել են արգելոցի հարակից տարածքների և պահպանման գոտու սոցիալտնտեսական առանձնահատկությունները, բնօգտագործման վիճակը և բնապահպանական խնդիրները:

Արդյունքում մշակվել են արգելոցի կառավարման բարելավման գործողություններ, որոնք ուղղված են ինչպես <<Արփի լիճե ազգային պարկ>> ՊՈԱԿ-ի կառուցվածքային բարեփոխումներին, այնպես էլ կադրերի մասնագիտական պատրաստվածությանն ու ծառայողական պարտականությունների սահմանմանը:

Մեծ ուշադրություն է հատկացվել         <<Արփի լիճ>> ազգային պարկի հարակից համայնքների սոցիալ տնտեսական բնութագրին և շահագրգիռ կողմերի հետ արգելոցի մասնակցային կառավարման հնարավորություններին: Մասնակցային կառավարման գործողությունները ուղղված են <<Արփի լիճ>> ազգային պարկի և դրա պահպանման գոտու բնական էկոհամակարգերի բարելավմանը, արգելոցում և հարակից համայնքների վարչական սահմաններում գտնվող տարածքների կառավարմանը, ինչպես նաև տուրիզմի և ռեկրեացիայի կարգավորմանը:

Կառավարման պլանի մշակման ընթացքում գնահատվել է <<Արփի լիճ>> ազգային պարկի և դրա պահպանման գոտու տարածքներում տնտեսական գործունեության, բնական պաշարների օգտագործման բնագավառում շահագրգիռ կողմերի միջև փոխհարաբերությունների բնույթը, բացահայտվել են արգելոցի հարակից համայնքների բնակչության կողմից կենսաբանական ռեսուրսների օգտագործման առանձնահատկությունները:

Դիտարկվել են նաև <<Արփի լիճ>> ազգային պարկի տարածքում կենսաբանական բազմազանության  մոնիտորինգի իրականացման և էկոտուրիզմի զարգացման ուղղիները, գույքագրվել են բնական և մշակութային ժառանգության օբյեկտները:
 

ՏԵՂԵԿԱՆՔ

Իրավական ակտն ընդունելու կապակցությամբ ՀՀ պետական բյուջեում

ծախսերի կամ եկամուտների փոփոխման վերաբերյալ

<<Արփի լիճ>> ազգային պարկի 2011-2015 թվականների կառավարման պլանը  հաստատելու մասին>> Հայաստանի Հանրապետության կառավարության որոշման նախագծի ընդունման հետ կապված Հայաստանի Հանրապետության պետական բյուջեի եկամտային և ծախսային մասերում փոփոխություններ չեն նախատեսվում: 

ՏԵՂԵԿԱՆՔ

Իրավական ակտերում փոփոխություններ և լրացումներ կատարելու

անհրաժեշտության մասին

<<Արփի լիճ>> ազգային պարկի 2011-2015 թվականների կառավարման պլանը  հաստատելու մասին>> Հայաստանի Հանրապետության կառավարության որոշման նախագծի ընդունման հետ կապված այլ իրավական ակտերում փոփոխություններ և լրացումներ կատարելու անհրաժեշտություն չկա: 

